
 

 

 
 

Pou Piblikasyon Imedya: 06/03/2018  GOUVÈNÈ ANDREW M. CUOMO 
 

  
 

GOUVÈNÈ CUOMO PIBLIYE YON AVI OFISYÈL POU VWAYAJ YO AK YON 
ENTÈDIKSYON POU TRAKTÈ A REMÒK YO SOU DIVÈS OTOWOUT NAN 

MÈKREDI MATEN ALAVANS TANPÈT LAN  
 

Avi Ofisyèl sou Vwayaj yo An Vigè nan Tout Zòn Lès I-81 an  
 

Yo Pral Entèdi Traktè A Remòk yo sou Thruway Eta New York lan soti nan Exit 36 
ki nan Syracuse pou rive nan Liy Vil New York lan  

 
Lòt Restriksyon pou Traktè A Remòk yo Gen Ladan yo Pòsyon nan I-88, I-84, I-81, 

I-684 ak Route 17  
 
  

Gouvènè Andrew M. Cuomo te pibliye jodi a yon Avi Ofisyèl pou Vwayaj yo pou tout zòn 
ki nan lès I-81 an, ak tou yon entèdiksyon vwayaj pou traktè a remòk yo sou kèk wout 
kòmanse apati Mèkredi 7 Mas a 8 a.m. akoz kondisyon metewo ivènal ki danjere yo ke 
yo prevwa pou divès pati nan eta a. Yon fwa ke avi ofisyèl lan ak antèdiksyon an fin 
rantre an vigè, yo pral egzòte otomobilis yo pou yo evite nenpòt vwayaj amwens ke yo 
absoliman nesesè, epi yo pral mete restriksyon pou traktè a remòk, remòk an tandèm, 
bis, kamyon bwat yo, ansanm ak lòt veyikil ki gen pwofil wo yo pou yo antre sou wout 
nou pral site la yo:  
  

• Thruway Eta New York lan soti nan Exit 36 (Syracuse) pou rive nan liy Vil 
New York lan, ki gen ladan Berkshire Spur pou rive nan Liy Eta 
Massachusetts, I-95, Garden State Parkway Connector ak I-287  

• I-88 soti nan Binghamton pou rive Albany 
• I-81 soti nan liy Pennsylvania a pou rive nan Thruway Eta New York lan 
• Route 17 Binghamton pou rive nan I-84  
• I-84 soti nan Liy Eta Connecticut lan pou rive nan Liy Eta Pennsylvania  
• I-684 soti nan I-84 pou rive nan I-287  

 
Lapolis Eta New York lan pral ranfòse yon fason estrik entèdiksyon an, epi yo pral bloke 
epi bay kontravansyon a nenpòt moun ki an vyolasyon.  
 
“Li enperatif pou nou kenbe wout yo vid ak popilasyon an sekirize”, Gouvènè Cuomo te 
deklare. “Nou ap mete entèdiksyon sa sou pye pou traktè a remòk yo pou ke operatè 



 

 

chari, ponpye, fòs lapolis ak pèsonèl ijans yo kapab kenbe wout yo vid epi pote repons 
pou ka ijans yo pi vit posib. Yo ankouraje tout otomobilis yo pou yo evite vwayaje pi plis 
posib, epi si vwayaj yo nesesè, fè sa ak anpil prekosyon.”  
 
Otorite Thruway yo ankouraje otomobilis yo telechaje aplikasyon mobil li an, ki disponib 
gratis sou aparèy iPhone ak Android yo. Aplikasyon an bay otomobilis yo enfòmasyon 
sou sikilasyon an nan tan reyèl, ansanm avèk asistans navigasyon pandan yo sou wout. 
Otomobilis yo ka enskri tou nan imèl TRANSalert, sa ki bay dènye enfòmasyon sou 
kondisyon sikilasyon sou otowout Thruway lan, gras a lyen sa 
a: www.thruway.ny.gov/tas/index.shtml.  
 
Pandan ensidan majè yo, Otorite yo ap divilge enfòmasyon sou radyo Highway 
Advisory Radio (HAR) epi aktive Siy Mesaj Dinamik yo (Dynamic Message Signs, DMS) 
pou alète otomobilis yo.  
 
Yo raple chofè yo Lalwa Eta a ekzije si yon entèseksyon “elimine” epi siyalizasyon 
sikilasyon pa operasyonèl, otomatikman entèseksyon an vini yon arè kat sans. Nan ka 
gen wout ki fèmen oubyen ki bloke akoz inondasyon, kab elektrik ki tonbe oubyen debri 
yo, yo konseye otomobilis yo pou yo pran prekosyon epi obeyi tout pano siyalizasyon 
oubyen barikad ki an plas yo, kèlkeswa si yon wout parèt lib ou pa.  
 
Y’ap raple vwayajè yo tou pou yo verifye 511NY lè yo rele 511 oubyen ale sou 
www.511ny.org avan yo soti. Sèvis gratis sa pèmèt itilizatè yo tcheke kondisyon wout 
yo ak enfòmasyon sou transpò. Itilizatè mobil yo ka telechaje dènye aplikasyon mobil 
511NY la gratis sou iTunes oswa Google Play stores. Kounye a aplikasyon an ofri yon 
mòd Drive (Kondwi), ki bay avètisman moun ka tande sou yon wout yo chwazi pandan 
itilizatè a ap kondwi, pou avèti yo sou ensidan ak konstriksyon. Itilizatè yo ka fikse yon 
destinasyon anvan yo kòmanse kondwi epi resevwa enfòmasyon pou jiska twa wout.  

W’ap jwenn lòt nouvèl ki disponib sou sitwèb www.governor.ny.gov 

